
GOUVÈNÈ ANDREW CUOMO ANONSE PWOGRAM ASISTANS POU TI BIZNIS KI TOUPATOU NAN ETA A 

Ekip Ofisyèl Eta a Pral Vwayaje Tout Kote nan Eta a pou Fè Seminè pou Biznis yo 

Ti Biznis yo Ap Aprann Kijan pou Kòmanse ak Konsève Biznis ki Gen Siksè nan Eta a 

 

Jodi a, Gouvènè Andrew M. Cuomo te anonse yon pwogram nan eta a ki la pou ede pwopriyetè ti biznis 

yo kòmanse ak grandi biznis yo nan eta a. Ekip la ap fòme avèk anplwaye nan omwen dis (6) ajans Eta 

New York k ap gen ladan depatman Eta, Travay, Taksasyon ak Finans, ak Empire State Development 

(Devlopman Eta New York), State Liquor Authority (Otorite Alkòl Eta a), ak Workers Compensation Board 

(Konsèy Konpansasyon Travayè). Ekip la prale nan chak rejyon eta a pou rankontre avèk Nouyòkè yo sou 

règ ak pwogram eta a ki la pou ede ti biznis yo. 

 

Gouvènè Cuomo di konsa, “Pwogram sa a la pou kreye anpil djòb, paske lè ti biznis yo travay byen, New 

York travay byen. Sa trè enpòtan pou nou sòti nan biwo a pou ale nan kominote yo pou wè kijan nou 

kapab ede nenpòt moun ki vle kòmanse, grandi oswa amelyore yon biznis, epi se sa pwogram sa a pral fè.” 

 

Seminè n ap òganize nan chak rejyon ap fèt nan tèt ansanm avèk chanm komès lokal yo. Reprezantan 

ajans yo ap bay posiblite pou pwopriyetè ti biznis yo pale pou tèt yo apre prezantasyon prensipal la, epi 

y ap voye yo nan pwogram ak sèvis eta a ofri. Pwogram nan pral kòmanse avèk seminè k ap fèt nan 

Utica ak Schenectady, epi l ap kontinye pandan tout sezon prentan an ak mwa sezon lete a. 

 

Anpil pwopriyetè biznis te kontakte eta a pou kesyon yo te genyen sou règleman, lisans ak pratik. Men 

kèk nan sijè ki pral genyen nan seminè yo: fason pou kòmanse yon biznis ak fason pou respekte dèle 

obligatwa yo; fason pou jwenn fòm taks yo, ak fason pou ranpli yo; premye etap pou anboche anplwaye; 

epitou, fason pou vin sètifye kòm yon MWBE. 

 

Ou kapab jwenn enfòmasyon ak dokiman ki la pou ede ti biznis yo nan sitwèb 

www.NYOpenforSmallBusiness.com. 

 

Manm Asanble Felix Ortiz, Prezidan Puerto Rican and Hispanic Task Force, di konsa, “Kwasans ak 

devlopman ti biznis yo se yon pwoblèm enpòtan nan kominote ispanik lan nan Eta New York. Anpil fiti 

pwopriyetè biznis pa byen konnen règ ak règleman ki dirije fason pou kreye yon biznis ki gen siksè. Avèk 

èd eta a, pwogram sa a ap ede biznis yo kòmanse nan bon direksyon, epitou l ap ede biznis yo gen 

siksè.” 

 

Manm Asanble Karim Camara, Prezidan Black, Puerto Rican, Hispanic and Asian Legislative Caucus, di 

konsa, “Efò sa a pral ogmante kreyasyon anpil djòb nan eta a, epitou l ap ajoute sou angajman solid 

Gouvènè a pou ede Antrepriz Komèsyal Minoritè ak Antrepriz Fanm yo Posede. Ti biznis yo se motè 

ekonomi nou an. Sipò pou biznis sa yo ap nan avantaj tout Nouyòkè yo.” 

 

Ofisye Responsab Divèsite, Yrthya Dinzey‐Flores, di konsa, “Chanm komès lokal ak etik nou yo 

reprezante yon gwo resous pou ti biznis yo, epitou yo se yon eleman kle efò Gouvènè a pou jwenn plizyè 

pwopriyetè biznis ki la deja, ak fiti pwopriyetè biznis. Òganizasyon sa yo pote anpil eksperyans ak 

divèsite ki ajoute sou sa gouvènman an kapab fè pou sipòte kwasans ak pwosperite ti biznis yo.” 

 

Sekretè Adjwen pou Dwa Sivil yo, Alphonso David, di konsa, “Gouvènè a ban nou responsablite pou asire 

nou pote sèvis enpòtan gouvènman an pou biznis yo nan yon fason ki pi efikas ak puisan. N ap travay 

sou tout domèn pou retire baryè ki anpeche ti biznis yo grandi, sitou pou antrepriz minoritè yo. Yon 

fason ki konfòm avèk kanpay Open for Business Gouvènè a, pwogram sa a chèche fè li pi fasil pou ti 

biznis yo konekte avèk gouvènman an pou yo jwenn sèvis gouvènman an ki egziste pou yo gen siksè. “ 

 

Heather Briccetti, Prezidan ak Direktè Jeneral The Business Council of New York State, Inc., di konsa, 

“Pwogram asistans sa a ki konsantre sou ti biznis yo ak sou biznis imigran yo posede ap jwenn 

enfòmasyon enpòtan dirèkteman pou moun ki bezwen enfòmasyon yo. Gouvènè Cuomo ak pwopriyetè 

biznis yo konnen lè nou travay ansanm, nou kapab sipòte kwasans biznis minoritè yo—ak biznis fanm yo 

posede, ogmante ekonomi an, epitou ede New York atire nouvo biznis, ak kreye anpil djòb. Nou bat 

bravo pou Gouvènè a pou pwogram sa a, epi nou pa ka tann pou patisipe nan plis patenarya 

piblik/prive.” 

 

Frank Garcia, Prezidan Kowalisyon Chanm Komès Ispanik Eta New York, di konsa, “Lè Gouvènè Cuomo a 

lanse pwogram sa a, li rekonèt alafwa enpòtans ti biznis yo nan ekonomi eta a ak wòl chanm komès lokal 

ak etnik yo jwe nan kreyasyon ak kwasans djòb nan eta nou an. Nou kontan pou travay avèk Gouvènè a 

ak ekip li a sou pwogram sa a.” 

 

Rita Paniagua, Direktè Egzekitif Spanish Action League in Central NY, di konsa, “Ti biznis yo se yon 

eleman enpòtan nan ekonomi pati nò Eta New York, epi pwogram sa a ap bay enfòmasyon pou 

pwopriyetè biznis yo sou anpil pwogram ak sèvis eta a genyen pou ede yo.” 

 

Robin Douglas, Prezidan ak Direktè Jeneral African American Chamber of Commerce of Westchester and 

Rockland Counties, Inc., di konsa, “Anpil nan manm nou yo bezwen konsèy ak repons senp pou kesyon 

yo, men yo pa konnen ki kote pou yo ale. Kalite panèl sa a kapab bay yo enfòmasyon yo bezwen yo nan 

yon fòma yo ka jwenn fasil nan rejyon pa yo.” 

Bonnie Wong, Prezidan Asian Women in Business, di konsa, “Pwopriyetè ti biznis yo travay pandan anpil 

èdtan pou dirije magazen yo, restoran yo, pratik ak konpayi yo, epitou li kapab difisil pou yo jwenn 

enfòmasyon yo. Lè Gouvènè a voye fès seminè sa yo nan katye nou yo, li montre angajman li pou 

pwopriyetè ti biznis yo ki toupatou nan eta a.” 

 

Alfred Placeres, Prezidan Federasyon Chanm Komès Ispanik Eta New York, di konsa, “Pwopriyetè ti biznis 

yo gen anpil kesyon souvan konsènan pwoblèm sou taks, travay ak konpansasyon travayè, men yo gen 

pwoblèm pou konnen ki kote pou yo ale pou jwenn èd. Nou kontan poutèt Gouvènè a kreye yon 

pwogram pou bay enfòmasyon ki enpòtan pou pwopriyetè ti biznis yo. “ 

 

Pwogram asistans pou biznis yo ap fèt nan rejyon sa yo, ak nan dat sa yo.  

 

Mohawk Valley 

 

Mohawk Valley‐3 avril (6:30 PM) 

Utica State Office Building 

207 Genesee St. 1ye Etaj 

Utica, NY 

 

Capital Region 

 

Capital District‐ 4 avril (6:00 PM) 

Schenectady County Community College 

78 Washington Avenue 

Schenectady, NY 

 

Western NY 

 

Buffalo‐23 avril (6:30 PM) 

D'Youville College 

320 Porter Ave 

Buffalo, NY 

 

Finger Lakes 

 

Rochester‐24 avril (8:30 AM) 

Hillside Family of Agencies Conference Center 

1 Mustard Street 

Rochester, NY 

North Country 

 

Watertown‐ 17 me (8:30 AM) 

Jefferson‐ Lewis‐ Hamilton‐ Herkimer‐ Oneida BOCES 

20104 NYS Route 3 

Watertown, NY  

 

 

Central New York 

 

Syracuse‐17 me (18:30) 

Onondoga Community College 

4585 West Seneca Turnpike 

Syracuse, NY 

 

Southern Tier 

 

Binghamton– 18 me (08:30) 

Broome County Community College 

907 Upper Front Street 

Binghamton, NY 

 

Mid‐Hudson/Westchester 

 

Chanm Komès Konte Orange‐27 jen (6:30 PM) 

30 Scott’s Corners Drive 

Montgomery, NY 

 

White Plains‐ 28 jen (6:30 PM) 

New York Power Authority 

123 Main Street 

White Plains, NY 

 

Vil New York 

 

Manhattan‐ 11 jiyè (8:30 AM) 

Pace University 

Schimmel Center for the Arts 

Multipurpose Room 

3 Spruce Street 

New York, NY 

Bronx‐ 11 jiyè (18:30) 

Hutch Metro Center 

1200 Waters Place 

Bronx, NY 

 

Harlem‐7 out (6:30 PM) 

City College of New York 

160 Convent Avenue 

New York, NY 

 

Brooklyn‐7 out (8:30 AM) 

Brooklyn College 

2900 Bedford Avenue 

Brooklyn, NY 

 

Staten Island – 8 out (6:30 PM) 

Joan and Alan Bernikow JCC of Staten Island 

1466 Manor Road 

Staten Island, NY 

 

Queens‐ 22 out (8:30 AM) 

Flushing YMCA 

138‐46 Northern Blvd. 

Flushing, NY 

 

Long Island 

 

Nassau‐ 3 me (18:00) 

Hofstra University 

1000 Fulton Avenue 

Hempstead, NY 

 

Suffolk‐3 me (08:30) 

Western Suffolk BOCES Conference Center  

Wheatley Heights, NY 

 

Y ap afiche enfòmasyon sou seminè pou sou sitwèb ti biznis yo nan www.NYOpenforSmallBusiness.com. 

Pwopriyetè biznis ak òganizasyon ki enterese konnen plis sou Pwogram Asistans pou Ti Biznis yo, oswa 

sou fason pou yo patisipe nan pwogram nan ta dwe kontakte smallbusinessinfo@exec.ny.gov. 

